
 

 

ᐅᓇ ᖃᐅᔨᓴᐃᓂᖅ ᐃᑭᕋᓴᒃ­ ᑰᒐᓇᔪᒃ: ᐃᓚᓕᐅᑎᓯᒪᔪᑦ ᓄᓇᒥᒃ ᖃᐅᔨᓴᐃᓂᖅ ᓱᓪᓗᐊᓗᒃ ᐅᐊᓕᓂᕐᒥᑦ 
ᕿᑭᖅᑖᓗᖕᒧᑦ  ᐅᓇ ᐱᒋᐊᕈᑕᐅᔪᒪᔪᖅ ᐅᔭᕋᓱᒃᔪᖏᑦ ᓄᓇᓐᖑᐊᓕᐊᖑᓗᑎᒃ ᐱᓱᒡᓗᑎᒃ ᓄᓇᒥ ᖃᓂᒋᔮᓂ 
17,500 ᑭᓚᒦᑕᔅ ᐊᕕᒃᑐᖅᓯᒪᔪᓂ ᐅᑯᐊᓗ ᖃᐅᒪᓂᖅ ᓴᕿᑕᐅᓯᒪᔪᖅ ᑕᐃᑲᖓᓂᑦ 1963 ᐊᒻᒪᓗ 1986 
ᓄᓇᓐᖑᐊᓕᐊᕕᓃᑦ ᐃᑲᔫᑎᖃᓗᐊᕋᑎᒃ ᖃᖓᑕᓲᒃᑯᑦ ᓂᐱᓐᓇᖅᑐᖓ ᐊᔪᕈᑎᑦ ᐅᒡᕙᓘᓐᓃᑦ 
ᓄᐅᑕᐅᓐᖏᓗᐊᕐᓂᖏᓄᑦ ᐊᔪᕈᑏᑦ. ᐅᓇ ᖃᓄᐃᓕᐅᕈᑕᐅᔪᖅ ᐊᖕᖏᔪᒥᒃ ᓄᑖᕈᕆᐊᖅᓯᒪᓕᖅᑐᖅ 
ᓄᑕᐅᓐᖏᑦᑐᓂᒃ ᓄᓇᒥ ᓄᓇᓐᖑᐊᓕᐅᕐᓂᖅ ᐊᕙᓗᒃᓴᖓ ᑕᒪᑐᒧᖓ ᓄᓇᖓᓄᑦ, ᐊᖕᖏᒡᓕᒋᐊᖅᓗᑎᒃ 
ᐊᒃᑐᖅᑕᐅᓂᖓᓄ ᓄᓇᒥ ᐊᔪᕈᑎᔪᑦ ᐊᒻᒪᓗ ᓄᓇᑐᐃᓐᓇᐅᓂᖓᓄᑦ (ᓄᓇᒥᒃ ᓄᓇᓐᖑᐊᓕᐅᖅᑐᑦ 
ᐆᒻᒪᖁᑎᖃᕐᕕᒃᓴᓄᑦ ᐊᒻᒪᓗ ᐅᔭᕋᖕᓂᐊᒐᒃᓴᓄᑦ ­2 ᐅᓚᐃ ᑎᓛᑦ ᐱᓕᕆᔭᐅᔪᓂᒃ ᓇᓂᔭᐅᔪᑦ), ᐊᒻᒪᓗ 
ᑐᓂᓗᒋᑦ ᐊᑑᑎᖃᖅᑐᓂᒃ ᖃᐅᔨᓴᕈᑎᑖᓂᒃ ᐊᒻᒪᓗ ᖃᐅᔨᒪᓕᕐᓗᑎᒃ ᑕᒪᑐᒥᖓ ᐃᓄᖃᓐᖏᑦᑐᒥᒃ 
ᐊᕕᒃᑐᖅᓯᒪᔪᒥᒃ ᓄᓇᕗᒻᒥ ᐅᓇ, ᐱᔾᔪᑎᒋᓪᓗᒍ ᓄᓇᔪᐊᖅ ᐅᖂᓯᕙᓪᓕᐊᓂᖓᓄᑦ ᐊᒻᒪᓗ ᑕᐃᒪᓗ 
ᐅᒥᐊᕐᔪᐊᑦ ᐅᓯᑲᖅᑕᕐᓂᖅᓴᐅᓕᖅᖢᑎᒃ, ᐅᓄᖅᓯᑎᑦᑎᓂᐊᖅᑐᑦ ᓴᕿᑦᑎᐊᕐᓗᑎᒡᓗ ᐱᓪᓗᒍ ᐅᔭᕋᖕᓂᐊᒐᒃᓴᐃᑦ 
ᖃᐅᔨᔭᐅᓇᓱᑦᑎᐊᕐᓗᑎᒃ ᐊᒻᒪᓗ ᑮᐅᔭᑎᒍᑦ ᐱᕙᓪᓕᐊᑎᑦᑎᓗᑎᒃ.  

ᐱᒋᐊᓕᓵᖅᑎᓪᓗᒍ ᖃᓄᐃᓕᐅᖅᑕᐅᔪᑦ (ᔪᓚᐃ 9­ᒥᑦ ᐋᒍᓯ 13­ᒧᑦ, 2018) ᐃᓚᖃᖅᑐᖅ ᖃᑕᒫᑦ 
ᐱᓱᔪᖃᑦᑕᕐᓗᑎᒃ ᓄᓇᒥ, 8­ᒥᑦ 12­ᒧᑦ ᑭᓚᒦᑕᔅ ᐅᖓᓯᒃᑎᒋᓂᖓ, ᒪᕐᕉᑦᑕᕐᓗᑎᒃ ᓄᓇᓐᖑᐊᓕᐅᕐᓗᑎᒃ. 6­
ᖑᔪᑦ ᐱᓱᔪᖕᓂᐊᖅᑐᑦ ᒪᕐᕉᑦᑕᕐᓗᑎᒃ (6 ᐅᔭᕋᔭᕐᓂᐊᖅᑎᑦ ᐊᑐᓂ ᐃᑲᔪᖅᑎᖃᕐᓗᑎᒃ) ᐋᕿᒃᓯᒪᓂᐊᖅᑐᑦ 
ᓇᓂᑐᐃᓐᓇᖅ ᐃᓂᖃᕐᓗᑎᒃ ᐊᑐᓂ ᖃᐅᑕᒫᑦ ᓂᐅᔭᐅᕙᒡᓗᑎᒃ ᖁᓕᒥᒎᓕᖕᒥᑦ, ᐊᒻᒪᓗ ᑕᐃᒪᐃᒻᒪᑦ 
ᐊᐃᔭᐅᕙᒡᓗᑎᒃ ᐊᑐᓂ ᖁᓕᒥᒎᓕᒃᑯᑦ. ᐅᓪᓗᒃᑯᑦ, ᖁᓕᒥᒎᓕᒃ ᐃᓂᖃᕐᓂᐊᖅᑐᖅ ᑕᖕᒫᖅᓯᒪᕕᒋᔭᑦᑎᓂ 
ᐊᒻᒪᓗ ᑐᑭᓕᐅᕆᕕᒋᔭᑦᑎᓂ ᐅᔭᖃᓂᒃ ᓴᕿᔮᖅᑐᓂᒃ ᑎᑎᕋᖅᐸᓪᓕᐊᔪᓂ ᐱᓱᔪᒃᑐᑦ ᐋᕿᒃᐸᓪᓕᐊᔭᖏᑦᑎᒍᑦ, 
ᐹᑐᓖᒨᖅᑐᑦ ᖃᕆᓴᐅᔭᐃᑦ ᐊᒻᒪᓗ ᖃᕆᓴᐅᔭᕐᒧᐊᕐᑎᓪᓗᒋᑦ ᐊᑐᓂ ᐅᓐᓄᑕᒫᑦ ᑕᒪᓐᓇ ᐱᓕᕆᐊᖑᔪᖅ. ᐅᑯᐊ 
ᑕᑯᔭᐅᔪᑦ ᐃᓚᓕᐅᑎᕙᓪᓕᐊᓂᐊᖅᑐᑦ ᑕᑯᒃᓴᐅᑦᑎᐊᓕᕐᓗᒋᑦ ᑲᑎᓪᓗᒋᑦ ᖃᖓᑕᔪᒥᑦ ᐊᒻᒪᓗ ᓄᓇᐅᑉ 
ᓂᐱᑦᑕᐅᑖᓂᑦ ᖃᐅᔨᓴᕈᑎᑖᑦ ᓇᓗᓇᐃᑦᑎᐊᓐᓂᕐᓂᐊᖅᑐᑦ ᐅᔭᖃᖏᓐᓂᒃ. ᖃᐅᔨᓴᕈᑎᑖᑦ ᐱᔭᐅᖃᑦᑕᕐᓂᐊᑐᑦ 
ᐅᔭᕋᑦᑎᐊᒃᑯᑦ ᑲᐅᑕᐅᔭᒃᑯᑦ ᑎᒍᒥᐊᖅᑕᐅᓗᑎᒃ  ᓇᓗᓇᕈᓐᓃᖅᐸᓪᓕᐊᓂᐊᖅᑐᑦ 
ᐅᑭᐅᖏᑦ/ᖃᖓᓕᑕᐅᖕᒪᖔᑕ ᓇᓗᓇᐃᖅᑐᑦ ᐊᒻᒪᓗ ᖄᖓ ᓵᑦᑐᖅ ᑭᓱᖃᕐᒪᖔᑦ ᑎᑎᕋᖅᑕᐅᕙᓪᓕᐊᓗᓂ 
ᑕᐃᒪᓗ ᐅᔭᕋᖕᓂᐊᖅᑎᑦ ᕿᓂᖅᑕᖏᑦ ᓇᓗᓇᕈᓐᓃᑦᑎᐊᕐᓂᐊᕐᒪᑕ. ᓄᐊᑦᑎᓗᑎᒃ, ᖃᓄᕆᑑᓂᖓ, ᐅᑭᐅᖓ, 
ᐊᒻᒪᓗ ᒪᓂᕋᐅᔪᓐᓃᖅᑐᕕᓂᐅᓂᖓ ᐃᓕᖀᓪᓕᔪᕕᓂᐅᓂᖓ ᐊᕕᒃᑐᖅᓯᒪᔪᑦ ᐋᕿᒃᑕᐅᓂᐊᖅᑐᑦ ᐊᒻᒪᓗ 
ᓴᕿᑎᑕᐅᓗᑎᒃ ᓄᑖᒥᒃ ᐃᓄᓕᒫᑦ­ᐊᑐᐃᓐᓇᐅᓂᐊᖅᑐᑦ ᓄᓇᓐᖑᐊᑦ ᐊᒻᒪᓗ ᐅᓂᒃᑳᑦ.   

ᖁᓕᒥᒎᓕᒃ ᐃᖏᕐᕋᔾᔪᑎᑐᐊᖑᓂᐊᖅᑐᖅ, ᖃᖓᑕᖃᑦᑕᕐᓗᑕ ᐅᖓᑖᓅᓐᖏᓪᓗᓂ 3 ᐃᑲᕐᕋᑦ ᖃᐅᑕᒫᑦ, 
ᓂᐅᔭᐅᔭᖅᑐᕐᓗᑕ ᓄᓇᑐᐃᓐᓇᒧᑦ ᐱᖃᑎᒌᒡᓗᑎᒃ ᐊᒻᒪᓗ/ᐅᒡᕙᓘᓐᓃᑦ ᑐᕌᖅᑕᑦ ᖃᐅᔨᓴᕐᑎᑦ ᐊᒻᒪᓗ 
ᐊᐃᔭᐅᖃᑦᑕᕐᓗᑎᒃ ᐊᑐᓂ ᐅᓐᓄᒑᐃᖕᒪᑦ. ᖃᖓᑕᓲᕋᓛᒥ ᖃᐅᓱᐃᑦᑐᒥᑦ ᑎᑭᑦᑐᖃᖃᑦᑕᕋᔭᖅᑐᖅ 
ᖃᐅᓱᐃᑦᑐᒥᑦ ᐅᓪᓗᑦ ᖁᓕᑦ ᓇᓪᓕᕌᖓᑕ ᓂᕿᓂᒃ, ᑎᑎᖃᓂᒡᓗ ᐃᓄᒃᓂᒡᓗ ᐅᓯᕙᒡᓗᓂ ᑕᒻᒫᕐᕕᒃᒥᑦ. 

ᐱᓕᕆᔭᐅᓂᖓ ᐊᑦᑎᖕᓂᖅᓴᐅᔪᓄᑦ, ᐊᑕᐃᓐᓇᔾᔮᓐᖏᑦᑐᓂᒃ, ᑐᐱᖅᓯᒪᓗᑕ ᐱᖁᑎᓪᓗ ᑎᑭᑎᑕᐅᓗᑎᒃ 
ᐊᒻᒪᓗ ᐅᑎᖅᑎᑕᐅᓗᒃ ᖃᖓᑕᓲᒃᑯᑦ ᐱᔭᕇᕈᑦᑕ. ᐅᓇ ᐱᓕᕆᕕᐅᔪᒪᔪᖅ ᑕᖕᒫᖅᓯᒪᕕᐅᔪᒪᔪᖅ, ᑕᒫᓃᑦᑐᖅ 
200 ᑭᓚᒦᑕᔅ ᓂᒋᐊᓂᑦ ᖃᐅᓱᐃᑦᑐᒥ, ᑐᒃᓯᕋᐅᑎᐅᓯᒪᔪᖅ ᖃᓂᒋᔮᓃᓐᓂᐊᕐᓗᓂ Creswell Bay ᑕᐃᒪᓂ 
ᖃᖓᑕᓲᕋᓛᒧᑦ ᒥᕕᖃᕐᒪᑦ. ᐊᒻᒪᓗ ᓂᕿᓕᐅᕐᕕᒃ ᐃᒡᓗᕋᓛᖅ ᓴᓇᔭᐅᓂᐊᖅᑐᖅ 12’ ᑎᑭᓪᓗᒍ 14’ ᑐᐲᑦ 
ᓇᐸᓗᑎᒃ ᖃᓇᖏᑦᑎᒍᑦ, ᑕᐃᒪᓗ ᒥᑭᓂᖅᓴᖅ, ᖃᓪᓗᓈᖅᑐᖅ, ᐊᑕᐅᓯᕐᒥᒃ ᖃᓇᓕᒃ (ᓅᒐᓐ) ᑐᐲᑦ 
ᐊᑐᖅᑕᐅᓂᐊᖅᑐᑦ ᐊᑐᓂ, ᐃᓄᖕᓄᑦ ᓯᓂᒡᕕᐅᓗᑎᒃ. 

ᑕᐃᒪᓐᓇᐅᔾᔪᑎᒋᔭᕗᑦ ᐅᓇ ᐱᓕᕆᐊᖑᔪᖅ ᐊᑐᐃᓐᓇᐅᑎᑦᑎᓂᐊᖅᑐᖅ ᒫᓐᓇᓕᓴᐅᓕᖅᑐᓂᒃ 
ᖃᐅᔨᒪᓕᕐᓗᑎᒃ ᐊᕕᒃᑐᖅᓯᒪᔪᖓᓂ ᐊᕙᑖᓂ ᑕᓗᕐᔪᐊᖅ ᐊᒻᒪᓗ ᖃᐅᓱᐃᑦᑐᖅ, ᑕᐃᒪᓗ ᑎᒍᒥᐊᖅᑎᐅᔪᑦ 
ᑐᑭᓯᓂᐊᕐᒪᑕ ᐊᒻᒪᓗ ᖃᐅᔨᓇᓱᑦᑎᐊᕐᓗᑎᒃ ᓄᓇᖓᓂᒃ ᖃᓄᐃᓕᖓᔪᕕᓂᐅᓂᖓᓂᒃ ᐊᒻᒪᓗ 
ᐅᔭᕋᖕᓂᐊᒐᒃᓴᓂᒃ ᐊᑐᖅᑕᐅᔪᓐᓇᖅᑐᑦ ᒫᓐᓇᓕᓴᐅᓕᕐᓗᑎᒃ, ᐊᑑᑎᔪᑦ ᖃᐅᔨᓴᕈᑎᑖᑦ. 

 


